
శ్రీ రా మా య ణ ము








మఱియు జానకి హను - మంతునితోడ

పరమహితాదర - ప్రౌఢి నిట్లనియె.

"గుఱుతు వేడితివి నా - కోర్కె దీర్చుటయె

గుఱుతింతె కాకవి - గుఱుతులు గావు.

మాయన్న నీవు సే - మంబుతో వేగ

పోయిరమ్మిఁకఁ దల - పూ వాడకుండ.

త్రోవలో విఘ్నముల్ - ద్రోచి ధైర్యంబు

లావును విజయ వి - లాసంబుఁ గాంచి

మేలొందు” మనిన భూ - మిజ మాటలోనె

వేళంబె యాకపి - వీరశేఖరుఁడు 3360 


-: హనుమంతుఁడు రావణుని శక్తిని పరీక్షించుటకు నశోకవనమును పాడుచేయుట :-


"వచ్చితీ లంకకు - వైదేహిఁ గంటి

ముచ్చనే డాఁగి రా - మునిఁ జేరఁబోవ?

కనిపించుకొనియెదఁ - గాక యశోక 

వనమెల్లఁ గూల్చి రా - వణుభావ మరసి

సామాద్యుపాయముల్ - చనదిట్టియెడలఁ  

జేమీది యిటునడ - చినఁ  గార్యమునకు

దండనోపాయంబె - తగుఁ గాన వీని

దండించుటొప్పు సీ - తానిమి త్తముగ

రాక తీరదు రఘు - రామున కేను

వాకొన్న యప్పుడే - వచ్చు దండెత్తి 
3370 

వీని బలాబల - వృత్తముల్ చూచి

కాని పోరాదేను; - కనిపించుకొన్నఁ

